
etsholo la Ditirelo
tsa go Thapiwa ga
Baswa (YES) le ikae-

lela go neela baswa ba feta
milione maitemogelo mo
diphatlhatirong tse ba tla
duelwang sebaka se se fe-
tang dingwaga di le tharo.

Letsholo leno, le le tlha-
milweng ke Moporesi-
tente Cyril Ramaphosa,
maitlhomo a lona ke go
baakanyetsa baswa ditiro
le go ba tlamela ka bokgoni
jwa setegeniki jo bo tlhoke-
gang go ka mekamekana le
ikonomi e e itshegeditseng
ka diintaseteri.

YES ke letsholo le le ko-
panetsweng ke puso, me-
kgatlho ya badiri le di-
kgwebo go netefatsa gore
baswa mo Aforika Borwa
ba katiseditswe go ka tsena
mo makaleng a tiro.

Go fitlha jaanong letsho-
lo leno la YES le setse le
kgonne go ka neela baswa
ba ba sa direng diphatlha-
tiro di le 17 000.

Fa o le moswa mme o
batla go tsaya karolo mo
letsholong la YES o tlhoka
go itse tseno;

Ke eng se o tlhokang
g0 nna le sone jaaka
moswa go nna karolo
ya lenaane la YES?
Baswa ba YES ba tshwanetse
go bo ba le:

» Bathobatsho, jaaka tlhaloso
e kaya mo ditokomaneng
tsa BEE.

» Magareng ga dingwaga di
le 18 le 34 (jaaka seno e le
dingwaga tseo di kaiwang
e le tsabaswa); mme gape e
le bana ba naga ya Aforika
Borwa.

» Lenaane la YES ga se la
baswa ba ba batlang go ka
fetola ditiro tseo ba leng mo
go tsona ga jaana mme ke
la bao ba sa direng fela.

Ke makwalothuto afe
ao a tlhokegang mo
Letsholong la YES?

Le gone, a motho yo a
senang makwalothuto
a yunibesiti a ka
letlelelwa go kwadisa?
Letsholo la YES le ikaeletse
go thusa bagwa botlhe ba ba-
thobatsho ba ba sa direng ba
ba magareng ga dingwaga di
le 181e 34, go sa kgathalesege
maemo a thuto ao ba nang le
ona.

A letsholo leno le tla
tswela mosola baswa
ba ba nnang kwa me-
tseselegaeng?

Letsholo la YES le ikaeletse
go thusa baswa botlhe ba
bathobatsho ba ba sa direng
ba maAforika Borwa go sa
kgathalesege gore ba nna
kae.

A letsholo la YES le
tlamela Mekgatlho

e e Seng ya

Puso (di-NGO) le
dikgwebopotlana

ka matlole, ka
dikantoro/kgotsa le ka
didirisiwa?

Thuso eo YES e tlamelang
dikgwebo le di-NGO ka
yona ga e tsenyeletse ma-
tlole, mme e ka ga go tlamela
ditheo tseo ka badiredi ka go
batlela baswa ditiro mo dithe-
ong tseo go di tswela mosola.
Ka maswabi, ga re tlamele ka
matlole, ka dikantoro kgotsa
ka didirisiwa kgotsa go ka go
golaganya le bannaleseabe ba
bangwe.

YES e thusa jang
baswa bao ba
lakatsang go ka
itthamela dikgwebo?
E ba tlamela ka
matlole?

Ka maswabi YES ga e tshe-
getse baswa bao balakatsang

go ka itlhamela dikgwebo
ka matlole. Le fa go le jalo,
e ka thusa dikgwebopotlana
tse dintshwa (di-SMME) ka
go di thapela badiri ba ba
matlhagatlhaga, ba baswa
e bile ba na le mafolofolo a
boitlhamedi.

Ke na le
kgwebopotlana
mme ke ka rata go
thusana le baswa ba
ba ikwadisitseng mo
lenaaneng la YES,
fela ka maswabi ga ke
na ditlogo tsa go ka
ba duela megolo. Ke
ka tsaya jang karolo
mo lenaaneng la
YES?
Tuelo mo legatong la yo a
amogetseng mokatisiwa ke
karolo ya lenaane la YES.
Dikoporasi tse dikgolo tse
di fitlheletseng dipeelo tso-
tlhe tsa YES dikaitlhophela go
romela moswa kwa dikgwe-
bong tsa bona kgotsa kwa
setheong sengwe le sengwe
se se rileng sa di-SMME ka
go dirisa karolo ya tuelo mo
legatong la yo a amogetseng
mokatisiwa, mme seno se
tla dira gore kgwebopotlana
e e go thapileng e se rwale
maikarabelo a mogolo. Mo-
Swayo a tserweng o tla direla
setheo seo se mo amogetseng
sebaka sa dikgwedi di le 12

Letsholo la YES le kgontsha

baswa go fitlhelela ditiro
q

mme o tla duelwa ke setlamo
seo se duelang mogolo wa
gagwe.

A nka itlhophela
moswa yo ke batlang
gore a ntirele?

Ee, o ka dira jalo mme re tla
go thusa go thapa motho yo
a ka tshwanelang setlamo sa

gago.

A moswa ene oo a ka
duelelwa sebaka se se
fetang ngwaga?

Nnyaa, baswa ba ba leng
mo lenaaneng la YES ba
duelelwa sebaka sa ngwaga
o le mongwe fela. Fa e le
gore o tsaya tshwetso ya go
thapa moswa yo a leng mo
lenaaneng la YES morago ga
ngwaga, e tla nna wena yo a
rwalang maikarabelo a gamo
patela mogolo.

Ke setse ke
kwadisitse.
Thulaganyo ya

go romelwa kwa
mefelong a tirelo e tla
rebolwa neng?

Ga jaanong re samagane le
ntlha ya go tlhama ditiro,
mme seno ke thulaganyo e e
telele e e matswakabele.

Le fa go le jalo, setlho-
pha sa rona se semeletse
go ka fitlhelela maikara-
belo a rona a go tlhamela
baswa ba ba sa direng ba
Aforika Borwa ditiro di le
milione. Gang fa re setse re
ba kgontshitse go iponela
maitemogelo, re tla simo-
lola go ba thapela ditiro
tse di matshwanedi. Fa e
le gore o kwadisitse, re tla
ikgolaganya le wena. K

Re kopa gore o etele
webesaete ya rona mo
go: www.yes4youth.
co.za/youth-registration
gore o kgone go
ikwadisa mo lenaaneng
la baswa ba YES.



